
Natya Shastra Chapter 13

ನಾಟ್ಯಶಾಸ್ತ್ರಂ ಅಧ್ಯಾಯಃ 13

.. ಶ್ರೀರಸ್ತು ..
ಭರತಮುನಿಪ್ರಣೀತಂ ನಾಟ್ಯಶಾಸ್ತ್ರಂ
ಅಥ ತ್ರಯೋದಶೋಽಧ್ಯಾಯಃ
ಯೇ ತು ಪೂರ್ವಂ ಮಯಾ ಪ್ರೋಕ್ತಾಸ್ತ್ರಯೋ ವೈ ನಾಟ್ಯಮಂಡಪಾಃ .
ತೇಷಾಂ ವಿಭಾಗಂ ವಿಜ್ಞಾಯ ತತಃ ಕಕ್ಷ್ಯಾಂ ಪ್ರಯೋಜಯೇತ್ .. 1..

ಯೇ ನೇಪಥ್ಯಗೃಹದ್ವಾರೇ ಮಯಾ ಪೂರ್ವಂ ಪ್ರಕೀರ್ತಿತೇ .

ತಯೋರ್ಭಾಂಡಸ್ಯ ವಿನ್ಯಾಸೋ ಮಧ್ಯೇ ಕಾರ್ಯಃ ಪ್ರಯೋಕ್ತೃಭಿಃ .. 2..
ಕಕ್ಷ್ಯಾವಿಭಾಗೋ ನಿರ್ದೇಶ್ಯೋ ರಂಗಪೀಠಪರಿಕ್ರಮಾತ್ .

ಪರಿಕ್ರಮೇಣ ರಂಗಸ್ಯ ಕಕ್ಷ್ಯಾ ಹ್ಯನ್ಯಾ ವಿಧೀಯತೇ .. 3..

ಕಕ್ಷ್ಯಾವಿಭಾಗೇ ಜ್ಞೇಯಾನಿ ಗೃಹಾಣಿ ನಗರಾಣಿ ಚ .

ಉದ್ಯಾನಾರಾಮಸರಿತಸ್ತ್ವಾಶ್ರಮಾ ಅಟವೀ ತಥಾ .. 4..

ಪೃಥಿವೀ ಸಾಗರಾಶ್ಚೈವ ತ್ರೈಲೋಕ್ಯಂ ಸಚರಾಚರಂ .

ವರ್ಷಾಣಿ ಸಪ್ತದ್ವೀಪಾಶ್ಚ ಪರ್ವತಾ ವಿವಿಧಾಸ್ತಥಾ .. 5..

ಅಲೋಕಶ್ಚೈವ ಲೋಕಶ್ಚ ರಸಾತಲಮಥಾಪಿ ಚ .

ದೈತ್ಯನಾಗಾಲಯಾಶ್ಚೈವ ಗೃಹಾಣಿ ಭವನಾನಿ ಚ .. 6..

ನಗರೇ ವಾ ವನೇ ವಾಪಿ ವರ್ಷೇ ವಾ ಪರ್ವತೇಽಪಿ ವಾ .

ಯತ್ರ ವಾರ್ತಾ ಪ್ರವರ್ತೇತ ತತ್ರ ಕಕ್ಷ್ಯಾಂ ಪ್ರವರ್ತಯೇತ್ .. 7..

ಬಾಹ್ಯಂ ವಾ ಮಧ್ಯಮಂ ವಾಪಿ ತಥೈವಾಭ್ಯಂತರಂ ಪುನಃ .
ದೂರಂ ವಾ ಸನ್ನಿಕೃಷ್ಟಂ ವಾ ದೇಶಂ ತು ಪರಿಕಲ್ಪಯೇತ್ .. 8..

ಪೂರ್ವಪ್ರವಿಷ್ಟಾ ಯೇ ರಂಗಂ ಜ್ಞೇಯಾಸ್ತೇಽಭ್ಯಂತರಾ ಬುಧೈಃ .
ಪಶ್ಚಾತ್ಪ್ರವಿಷ್ಟಾ ವಿಜ್ಞೇಯಾಃ ಕಕ್ಷ್ಯಾಭಾಗೇ ತು ಬಾಹ್ಯತಃ .. 9..
ತೇಷಾಂ ತು ದರ್ಶನೇಚ್ಛುರ್ಯಃ ಪ್ರವಿಶೇದ್ರಂಗಮಂಡಪಂ .

ದಕ್ಷಿಣಾಭಿಮುಖಃ ಸೋಽಥ ಕುರ್ಯಾದಾತ್ಮನಿವೇದನಂ .. 10..

ಯತೋ ಮುಖಂ ಭವೇದ್ಭಾಂಡಂ ದ್ವಾರಂ ನೇಪಥ್ಯಕಸ್ಯ ಚ .

ಸಾ ಮಂತವ್ಯಾ ತು ದಿಕ್ ಪೂರ್ವಾ ನಾಟ್ಯಯೋಗೇ ನ ನಿತ್ಯಶಃ .. 11..
ನಿಷ್ಕ್ರಾಮೇದ್ಯಶ್ಚ ತಸ್ಮಾದ್ವೈ ಸ ತೇನೈವ ತಥಾ ವ್ರಜೇತ್ .

ಯತಸ್ತಸ್ಯ ಕೃತಂ ತೇನ ಪುರುಷೇಣ ನಿವೇದನಂ .. 12..

ನಿಷ್ಕ್ರಾಂತೋಽರ್ಥವಶಾಚ್ಚಾಪಿ ಪ್ರವಿಶೇದ್ಯದಿ ತದ್ಗೃಹಂ .

ಯತಃ ಪ್ರಾಪ್ತಃ ಸ ಪುರುಷಸ್ತೇನ ಮಾರ್ಗೇಣ ನಿಷ್ಕ್ರಮೇತ್ .. 13..

ಅಥವಾರ್ಥವಶಾಚ್ಚಾಪಿ ತೇನೈವ ಸಹ ಗಚ್ಛತಿ .

ತಥೈವ ಪ್ರವಿಶೇತ್ ಗೇಹಮೇಕಾಕೀ ಸಹಿತೋಽಪಿ ವಾ .. 14..

ತಯೋಶ್ಚಾಪಿ ಪ್ರವಿಶತೋಃ ಕಕ್ಷ್ಯಾಮನ್ಯಾಂ ವಿನಿರ್ದಿಶೇತ್ .

ಪರಿಕ್ರಮೇಣ ರಂಗಸ್ಯ ತ್ವನ್ಯಾ ಕಕ್ಷ್ಯಾ ವಿಧೀಯತೇ .. 15..

ಸಮೈಶ್ಚ ಸಹಿತೋ ಗಚ್ಛೇನ್ನೀಚೈಶ್ಚ ಪರಿವಾಹಿತಃ .
ಅಥ ಪ್ರೇಕ್ಷಣಿಕಾಶ್ಚಾಪಿ ವಿಜ್ಞೇಯಾ ಹ್ಯಗ್ರತೋ ಗತೌ .. 16..

ಸೈವ ಭೂಮಿಸ್ತು ಬಹುಭಿರ್ವಿಕೃಷ್ಟಾ ಸ್ಯಾತ್ಪರಿಕ್ರಮೈಃ .
ಮಧ್ಯಾ ವಾ ಸನ್ನಿಕೃಷ್ಟಾ ವಾ ತೇಷಾಮೇವಂ ವಿಕಲ್ಪಯೇತ್ .. 17..

ನಗರೇ ವಾ ವನೇ ವಾಪಿ ಸಾಗರೇ ಪರ್ವತೇಽಪಿ ವಾ .

ದಿವ್ಯಾನಾಂ ಗಮನಂ ಕಾರ್ಯಂ ದ್ವೀಪೇ ವರ್ಷೇಷು ವಾ ಪುನಃ .. 18..
ಆಕಾಶೇನ ವಿಮಾನೇನ ಮಾಯಯಾಪ್ಯಥ ವಾ ಪುನಃ .
ವಿವಿಧಾಭಿಃ ಕ್ರಿಯಾಭಿರ್ವಾ ನಾನಾರ್ಥಾಭಿಃ ಪ್ರಯೋಗತಃ .. 19..
ನಾಟಕೇ ಚ್ಛನ್ನವೇಷಾಣಾಂ ದಿವ್ಯಾನಾಂ ಭೂಮಿಸಂಚರಃ .
ಮಾನುಷೇ ಕಾರಣಾದೇಷಾಂ ಯಥಾ ಭವತಿ ದರ್ಶನಂ .. 20..

ಭಾರತೇ ತ್ವಥ ಹೈಮೇ ವಾ ಹರಿವರ್ಷ ಇಲಾವೃತೇ .

ರಮ್ಯೇ ಕಿಂಪುರುಷೇ ವಾಪಿ ಕುರುಷೂತ್ತರಕೇಷು ವಾ .. 21..

ದಿವ್ಯಾನಾಂ ಛಂದಗಮನಂ ಸರ್ವವರ್ಷೇಷು ಕೀರ್ತಿತಂ .

ಭಾರತೇ ಮಾನುಷಾಣಾಂಚ ಗಮನಂ ಸಂವಿಧೀಯತೇ .. 22..

ಗಚ್ಛೇದ್ಯದಿ ವಿಕೃಷ್ಟಸ್ತು ದೇಶಕಾಲವಶಾನ್ನರಃ .
ಅಂಕಚ್ಛೇದೇ ತಮನ್ಯಸ್ಮಿನ್ ನಿರ್ದಿಶೇದ್ಧಿ ಪ್ರವೇಶಕೇ .. 23..

ಅಹ್ನಃ ಪ್ರಮಾಣಂ ಗತ್ವಾ ತು ಕಾರ್ಯಲಾಭಂ ವಿನಿರ್ದಿಶೇದ್ .

ತಥಾಲಾಭೇ ತು ಕಾರ್ಯಸ್ಯ ಅಂಕಚ್ಛೇದೋ ವಿಧೀಯತೇ .. 24..

ಕ್ಷಣೋ ಮುಹೂರ್ತೋ ಯಾನೋ ವಾ ದಿವಸೋ ವಾಪಿ ನಾಟಕೇ .

ಏಕಾಂಕೇ ಸ ವಿಧಾತವ್ಯೋ ಬೀಜಸ್ಯಾರ್ಥವಶಾನುಗಃ .. 25..
ಅಂಕಚ್ಛೇದೇ ತು ನಿರ್ವೃತ್ತಂ ಮಾಸಂ ವಾ ವರ್ಷಮೇವ ವಾ .

ನೋರ್ಧ್ವಂ ವರ್ಷಾತ್ಪ್ರಕರ್ತವ್ಯಂ ಕಾರ್ಯಮಂಕಸಮಾಶ್ರಯಂ .. 26..

ಏವಂ ತು ಭಾರತೇ ವರ್ಷೇ ಕಕ್ಷ್ಯಾ ಕಾರ್ಯಾ ಪ್ರಯೋಗತಃ .
ಮಾನುಷಾಣಾಂ ಗತಿರ್ಯಾ ತು ದಿವ್ಯಾನಾಂತು ನಿಬೋಧತ .. 27..

ಹಿಮವತ್ಪೃಷ್ಠಸಂಸ್ಥೇ ತು ಕೈಲಾಸೇ ಪರ್ವತೋತ್ತಮೇ .

ಯಕ್ಷಾಶ್ಚ ಗುಹ್ಯಕಾಶ್ಚೈವ ಧನದಾನುಚರಾಶ್ಚ ಯೇ .. 28..

ರಕ್ಷಃಪಿಶಾಚಭೂತಾಶ್ಚ ಸರ್ವೇ ಹೈಮವತಾಃ ಸ್ಮೃತಾಃ .
ಹೇಮಕೂಟೇ ಚ ಗಂಧರ್ವಾ ವಿಜ್ಞೇಯಾಃ ಸಾಪ್ಸರೋಗಣಾಃ .. 29..
ಸರ್ವೇ ನಾಗಾಶ್ಚ ನಿಷಧೇ ಶೇಷವಾಸುಕಿತಕ್ಷಕಾಃ .
ಮಹಾಮೇರೌ ತ್ರಯಸ್ತ್ರಿಂಶದ್ ಜ್ಞೇಯಾ ದೇವಗಣಾ ಬುಧೈಃ .. 30..
ನೀಲೇ ತು ವೈಡೂರ್ಯಮಯೇ ಸಿದ್ಧಾ ಬ್ರಹ್ಮರ್ಷಯಸ್ತಥಾ .

ದೈತ್ಯಾನಾಂ ದಾನವಾನಾಂಚ ಶ್ವೇತಪರ್ವತ ಇಷ್ಯತೇ .. 31..

ಪಿತರಶ್ಚಾಪಿ ವಿಜ್ಞೇಯಾ ಶೃಂಗವಂತಂ ಸಮಾಶ್ರಿತಾಃ .
ಇತ್ಯೇತೇ ಪರ್ವತಾಃ ಶ್ರೇಷ್ಠಾ ದಿವ್ಯಾವಾಸಾಃ ಪ್ರಕೀರ್ತಿತಾಃ .. 32..
ತೇಷಾಂ ಕಕ್ಷ್ಯಾವಿಭಾಗಶ್ಚ ಜಂಬೂದ್ವೀಪೇ ಭವೇದಯಂ .

ತೇಷಾಂ ನ ಚೇಷ್ಟಿತಂ ಕಾರ್ಯಂ ಸ್ವೈಃ ಸ್ವೈಃ ಕರ್ಮಪರಾಕ್ರಮೈಃ .. 33..
ಪರಿಚ್ಛ(ಚ್ಛೇ)ದವಿಶೇಷಸ್ತು ತೇಷಾಂ ಮಾನುಷಲೋಕವತ್ .

ಸರ್ವೇ ಭಾವಾಶ್ಚ ದಿವ್ಯಾನಾಂ ಕಾರ್ಯಾ ಮಾನುಷಸಂಶ್ರಯಾಃ .. 34..
ತೇಷಾಂತ್ವನಿಮಿಷತ್ವಂ ಯತ್ತನ್ನ ಕಾರ್ಯಂ ಪ್ರಯೋಕ್ತೃಭಿಃ .
ಇಹ ಭಾವಾ ರಸಾಶ್ಚೈವ ದೃಷ್ಟಾವೇವ ಪ್ರತಿಷ್ಠಿತಾಃ .. 35..
ದೃಷ್ಟ್ಯಾ ಹಿ ಸೂಚಿತೋ ಭಾವಃ ಪುನರಂಗೈರ್ವಿಭಾವ್ಯತೇ .

ಏವಂ ಕಕ್ಷ್ಯಾವಿಭಾಗಸ್ತು ಮಯಾ ಪ್ರೋಕ್ತೋ ದ್ವಿಜೋತ್ತಮಾಃ .. 36..
ಪುನಶ್ಚೈವ ಪ್ರವಕ್ಷ್ಯಾಮಿ ಪ್ರವೃತ್ತೀನಾಂತು ಲಕ್ಷಣಂ .

ಚತುರ್ವಿಧಾ ಪ್ರವೃತ್ತಿಶ್ಚ ಪ್ರೋಕ್ತಾ ನಾಟ್ಯಪ್ರಯೋಗತಃ .
ಆವಂತೀ ದಾಕ್ಷಿಣಾತ್ಯಾ ಚ ಪಾಂಚಾಲೀ ಚೋಢ್ರಮಾಗಧೀ .. 37..

ಅತ್ರಾಹ ಪ್ರವೃತ್ತಿರಿತಿ ಕಸ್ಮಾತ್ ? ಉಚ್ಯತೇ ಪೃಥಿವ್ಯಾಂ
ನಾನಾದೇಶವೇಷಭಾಷಾಚಾರವಾರ್ತಾಃ ಪ್ರಖ್ಯಾಪಯತೀತಿ ವೃತ್ತಿಃ .
ಪ್ರವೃತ್ತಿಶ್ಚ ನಿವೇದನೇ .ಅತ್ರಾಹ -ಯಥಾ ಪೃಥಿವ್ಯಾಂ ಬಹವೋ
ದೇಶಾಃ ಸಂತಿ , ಕಥಮಾಸಾಂ ಚತುರ್ವಿಧತ್ವಂ ಉಪಪನ್ನಂ,
ಸಮಾನಲಕ್ಷಣಶ್ಚಾಸಾಂ ಪ್ರಯೋಗ ಉಚ್ಯತೇ ,ಸತ್ಯಮೇತತ್ .

ಸಮಾನಲಕ್ಷಣ ಆಸಾಂ ಪ್ರಯೋಗಃ . ಕಿಂತು
ನಾನಾದೇಶವೇಷಭಾಷಾಚಾರೋ ಲೋಕ ಇತಿ ಕೃತ್ವಾ ಲೋಕಾನುಮತೇನ
ವೃತ್ತಿಸಂಶ್ರಿತಸ್ಯ ನಾಟ್ಯಸ್ಯ ವೃತ್ತೀನಾಂ ಮಯಾ
ಚತುರ್ವಿಧತ್ವಮಭಿಹಿತಂ ಭಾರತೀ ಸಾತ್ತ್ವತೀ ಕೈಶಿಕ್ಯಾರಭಟೀ
ಚೇತಿ .ವೃತ್ತಿಸಂಶ್ರಿತೈಶ್ಚ ಪ್ರಯೋಗೈರಭಿಹಿತಾ ದೇಶಾಃ .ಯತಃ
ಪ್ರವೃತ್ತಿಚತುಷ್ಟಯಮಭಿನಿರ್ವೃತ್ತಂ ಪ್ರಯೋಗಶ್ಚೋತ್ಪಾದಿತಃ . ತತ್ರ

ದಾಕ್ಷಿಣಾತ್ಯಾಸ್ತಾವತ್ ಬಹುನೃತ್ತಗೀತವಾದ್ಯಾ ಕೈಶಿಕೀಪ್ರಾಯಾಃ
ಚತುರಮಧುರಲಲಿತಾಂಗಾಭಿನಯಾಶ್ಚ . ತದ್ಯಥಾ -

ಮಹೇಂದ್ರೋ ಮಲಯಃ ಸಹ್ಯೋ ಮೇಕಲಃ ಪಾಲಮಂಜರಃ .
ಏತೇಷು ಯೇ ಶ್ರಿತಾ ದೇಶಾಃ ಸ ಜ್ಞೇಯೋ ದಕ್ಷಿಣಾಪಥಃ .. 38..
ಕೋಸಲಾಗ್ಗ್ಸ್ತೋಶಲಾಶ್ಚೈವ  ಕಲಿಂಗಾ ಯವನಾ ಖಸಾಃ .
ದ್ರವಿಡಾಂಧ್ರಮಹಾರಾಷ್ಟ್ರಾ ವೈಷ್ಣಾ ವೈ ವಾನವಾಸಜಾಃ .. 39..
ದಕ್ಷಿಣಸ್ಯ ಸಮುದ್ರಸ್ಯ ತಥಾ ವಿಂಧ್ಯಸ್ಯ ಚಾಂತರೇ .

ಯೇ ದೇಶಾಸ್ತೇಷು ಯುಂಜೀತ ದಾಕ್ಷಿಣಾತ್ಯಾಂ ತು ನಿತ್ಯಶಃ .. 40..
ಆವಂತಿಕಾ ವೈದಿಶಿಕಾಃ ಸೌರಾಷ್ಟ್ರಾ ಮಾಲವಾಸ್ತಥಾ .

ಸೈಂಧವಾಸ್ತ್ವಥ ಸೌವೀರಾ ಆವರ್ತಾಃ ಸಾರ್ಬುದೇಯಕಾಃ .. 41..
ದಾಶಾರ್ಣಾಸ್ತ್ರೈಪುರಾಶ್ಚೈವ ತಥಾ ವೈ ಮಾರ್ತಿಕಾವತಾಃ .

